
Silfurmerki   

• Doktor Ingi Þór Einarsson hefur starfað í sundhreyfingunni í tugi ára. Sjálfur var hann 
sundmaður, en lengst af starfaði hann við afreksþjálfun fatlaðra í sundi ásamt því að starfa 
sem lektor við HR. Ingi Þór kemur einnig að fræðslu hjá SSÍ sem einn af lykilmönnum í 
þjálfaramenntun hjá sambandinu. 

• Ingibjörg ÝR Pálmadóttir dómari til margra ára sem dæmt hefur í fjölda móta bæði 
innanlands og utan og fyrir ýmis störf í þágu sundhreyfingarinnar á Íslandi. 

• Ragnheiður Birna Björnsdóttir dómari til margra ára sem dæmt hefur í fjölda móta bæði 
innanlands og utan og fyrir ýmis störf í þágu sundhreyfingarinnar. 

• Helgi Þór Þórsson formaður Ægis fyrir ýmis störf innan sundhreyfingarinnar á Íslandi 
• Aðalbjörg Óladóttir varaformaður ÍBH fyrir ýmis störf innan sundhreyfingarinnar á Íslandi 
• Pálmey Magnúsdóttir stjórnarmaður í SH fyrir ýmis störf innan sundhreyfingarinnar á 

Íslandi 
• Guðrún Pálsdóttir stjórnarmaður í stjórn SSÍ fyrir ýmis störf innan sundhreyfingarinnar á 

Íslandi 
• Tómas Gísli Guðjónsson stjórnarmaður í Sundfélagi Hafnarfjarðar og reyndur dómari fyrir 

ýmis störf innan sundhreyfingarinnar á Íslandi 
• Unnur Elfa Guðmundsdóttir öflugur sjálfboðaliði á sundmótum SSÍ og fyrir ýmis störf 

innan sundhreyfingarinnar á Íslandi 
• Kári Geirlaugsson ÍA garpur hefur átti langan og farsælan íþróttaferil, Á fullorðinsárum 

hefur Kári einbeitt sér að sundi og keppt í garpaflokki með stórgóðum árangri bæði hérlendis 
og erlendis. 

• Davíð Hildiberg Aðalsteinsson var í landsliði Íslands í sundi og varð sundmaður ársins 2017. 
Það ár varð hann einnig Norðurlandameistari í baksundi. Hann kom að gerð 
mannvirkjaskýrslu SSÍ, þar sem hann lagði til úrbætur á sundlaugum og aðstöðu fyrir 
iðkendur 

• Ágúst Júlíusson fyrrum formaður sunddeildar ÍA fyrir ýmis störf innan sundreyfingarinnar á 
Íslandi 

• Mladen Tepavcevic þjálfari hjá SH fyrir þátttöku í fjölda landsliðsverkefna á vegum SSÍ um 
allan heim. 

• Sigtryggur Símonarson öflugur sjálfboðaliði á sundmótum SSÍ og fyrir ýmis störf innan 
sundheyfingarinnar á Íslandi 

• Einar Þór Sigurjónsson stjórnarmaður í SH fyrir ýmis störf innan sundhreyfingarinnar á 
Íslandi 

• Guðmundur Stefán Björnsson skoðanamaður reikninga hjá SSÍ fyrir ýmis störf innan 
sundhreyfingarinnar á Íslandi 

• Rémí Spilliaert hefur verið öflugur meðlimur í Garpa starfi á Íslandi. Hann hefur sett fjöldan 
allan af garpametum og tekið þátt í garpamótum hérlendis sem erlendis, en hann er þessa 
helgi að keppa á meistaramóti garpa í Finnlandi. Remí er þekktur fyrir að vera hvetjandi 
liðsfélagi.  

• Arnheiður Hjörleifsdóttir ÍA yfirdómari í sundi, þjálfari garpa hjá UMSB, æfir sjálf með 
görpum hjá ÍA og lauk í vikunni við Alcatraz sundið í San Fransisco 

• Lárus Lúðvík Hilmarsson dómari til margra ára sem dæmt hefur í fjölda móta bæði 

innanlands og utan og fyrir ýmis störf í þágu sundhreyfingarinnar á Íslandi. 
• Júlía Þorvaldsdóttir varaformaður stjórnar SSÍ og fyrrum varaformaður sundfélagsins Ægis 

fyrir ýmis störf innan sundhreyfingarinnar á Íslandi aðallega sem ofur þulur.  
 

 

 

Ermasund 28. september 2024   

Fjórar íslenskar konur sem kalla sig Valkyrjurnar syntu yfir Ermarsundið í boðsundi 28. september sl., 
og er það fyrsta boðsundssveitin frá Íslandi þar sem aðeins fjórir einstaklingar synda yfir. Í sveitinni 
voru María Fanndal Birkisdóttir, Iðunn Ása Óladóttir, Ásta Þóra Ólafsdóttir og Ísey Gréta 
Þorgrímsdóttir. Sveitin synti yfir á  12 klukkustundum og 56 mínútum og er það annar besti tími sem 
íslensk sveit hefur synt á. Ermarsundið er 34 km í beinni línu en sterkir straumar gera sundið yfirleitt 
lengra. Skemmtilegt er að segja frá því að Ásta Þóra er elsti Íslendingurinn svo vitað sé til að hafa 
synt Ermarsund en hún er 61 árs. 

María Fanndal Birkisdóttir 
Iðunn Ása Óladóttir 
Ásta Þóra Ólafsdóttir 
Ísey Gréta Þorgrímsdóttir. 
 
Benedikt Hjartarson var fyrstur Íslendinga til að synda yfir Ermasundið árið 2008 og hefur verið 
stoð þeirra og stytta sem hafa synt yfir Ermasundið. Benni hefur einnig verið öflugur liðsmaður 
sjósunds á Íslandi. Hann er sæmdur gullmerki. 

 

Gullmerki  

• Viktoría Gísladóttir fráfarandi stjórnarmaður í stjórn SSÍ og  formaður dómaranefndar fyrir 
eintaklega óeigingjarnt starf í þágu sundhreyfingarinnar á Íslandi undanfarin ár.  
 

• Þorkell Sigurbjörnsson  fjölmiðlamaður fyrir skemmtilega umfjöllun um sund í bók sinni 
"Með harðfisk og hangikjöt að heiman: undirbúningur og þátttaka Íslands á 
Sumarólympíuleikunum í London árið 1948", og  fyrir framúrskarandi umfjöllun um 
sundíþróttina síðastliðin ár.  

 
• Hildur Karen Aðalsteinsdóttir fyrrum framkvæmdastjóri SSÍ og núverandi stjórnarmaður í 

framkvæmdastjórn ÍSÍ fyrir margvíslega störf innan sundíþróttarinnar á Íslandi 

• Ingi Þór Ágústsson fyrrum sundþjálfari, sundmaður og stjórnarmaður í framkvæmdastjórn 

ÍSÍ og núverandi íþróttalýsandi fyrir margvíslega störf innan sundíþróttarinnar á Íslandi. 
 

• Ragnar Guðmundsson er enn virkur í sundhreyfingunni og starfar fyrir Sundsamband 
Íslands við sundmælingar og fræðslu. Hann er lykilmaður í þróun námsefnis fyrir 
þjálfaramenntun SSÍ. Ragnar var fremsti langsundsmaður landsins um árabil og keppti á 
Ólympíuleikunum í Seoul árið 1988. 
 

• Hrafnhildur Lúthersdóttir fyrrum stjórnarmaður í SSÍ, er afrekskona í sundi sem keppti á 
tvennum Ólympíuleikum (2012-2016), þar sem hún synti til úrslita í Ríó. Hún vann verðlaun 
á Evrópumóti 2016 í London, Hrafnhildur hefur starfað sem þjálfari við góðan orðstýr einnig 
hefur hún tekið að sér fjölmiðlun SSÍ á stórmótum. 

 
• Jakob Jóhann Sveinsson keppti á fernum Ólympíuleikum (2000-2012) og var 

framúrskarandi sundmaður landsliðsins í yfir áratug. Hann lagði sitt af mörkum við gerð 
mannvirkjaskýrslu SSÍ, sem er mikilvægt skref í að bæta aðstöðu fyrir sundið á Íslandi. 
 

• Eygló Ósk Gústafsdóttir  er fyrrum afrekskona í sundi sem keppti á tvennum 
Ólympíuleikum (2012-2016), þar sem hún synti til úrslita í Ríó. Hún hefur unnið verðlaun á 
Evrópumeistaramótum og var kjörin íþróttamaður ársins árið 2015. 
 

• Hreggviður Þorsteinsson frumkvöðull sundhreyfingunni sem þjálfari, en hann einnig í  
pólóliði Ægis og margfaldur íslandsmeistari með þeim. Hann einn af aðalmönnum í 
uppbyggingu á S.f Ægi árið 1965 og í mörg ár þar á eftir. Hann  var stjórnarmaður hjá SSÍ, 
einnig starfaði hann sem gjaldkeri í ein 10 ár.  
 
Síðast en ekki síst þá langar okkur að heiðra sundkappann sem ákvað að setja skýluna á 
snúruna í haust, en það er Anton Sveinn McKee.  
 
Anton Sveinn McKee  hefur átt glæsilegan feril, keppti á fernum Ólympíuleikum (2012-
2024)  

• 2012 í London: Tók hann þátt 1500m skriðsundi og varð 25, hann keppti einnig í 400 metra 
fjórsundi og endaði í 31. sæti. 

• 2016 í Ríó de Janeiro: Keppti hann í 200 metra bringusundi og hafnaði í 18. sæti.  

• 2020 í Tókýó: keppti hann í 200 metra bringusund og lauk keppni í 24. sæti.  

• 2024 í París: Þar varð hann í 15 sæti í 200 metra bringusundi  
 
Hann vann silfurverðlaun á Evrópumeistaramóti í 25m laug 2023 og synti til úrslita á 200m 
bringusundi á tvennum heimsmeistaramótum. Anton er einnig virkur í baráttunni fyrir betri 
aðstæðum fyrir afreksíþróttafólk á Íslandi. Með þessum árangri hefur Anton Sveinn Mckee 
skráð sig í sögubækur íslensks sundíþróttar sem einn af fremstu sundmönnum landsins. 

Sjálfboðaliði ársins  

• Guðrún Pálsdóttir ÍRB 
• Pálmey Magnúsdóttir SH 

Orkubombur sem veigra sér ekki við að halda uppi heilu sundmótunum og skemmtununum 
með öllu sem því tilheyrir og fara svo heim í pásunni og skella í nokkra Marens botna. 

 

 

 

 

 

 

 
Heiðursfélagi SSÍ 2025 

Eðvarð Þór Eðvarðsson   

Eðvarð Þór Eðvarðsson  hefur sett mark sitt á sundíþróttina um árabil. Fyrst sem sundmaður en hann 
byrjaði að æfa sund hjá Njarðvík 8 ára gamall, seinna sem afreksmaður í sundi og síðast en ekki síst 
sem farsæll þjálfari. Hann hefur verið merkisberi sundíþróttarinnar í Njarðvík og á Íslandi í tæplega 
50 ár. Eðvarð Þór státar af einum besta sundferli sem íslenskur sundmaður hefur átt og náð frábærum 
árangri hér heima og á alþjóðlegum vettvangi. Árið 1986 var hann kjörinn íþróttamaður ársins. Það ár 
var  hann fyrstur íslenskra sundmanna til að komast í úrslit á heimsmeistaramóti í sundi. Hann setti 
jafnframt Norðurlandamet á mótinu. Árið 1988 komst hann í 16. manna úrslit á Ólympíuleikum. Þá 
hefur Eðvarð Þór sett fjölda Íslandsmeta á ferlinum. Hápunktur á hans ferli var þegar hann varð í 
fjórða sæti í 200m baksundi á EM50 1987, þar setti hann einnig íslands- og norðurlandamet í 
greininni. Þegar keppnisferlinum lauk átti UMFN og sundíþróttin í heild sinni því láni að fagna fá 

Eðvarð til starfa sem þjálfara og stendur sundhreyfingin í heild í mikilli þakkarskuld við hann fyrir 
það. Hann hefur verið góð fyrirmynd og afar farsæll þjálfari. Með sínu góða starfi hefur hann glætt 
sjálfstraust og keppnisanda óteljandi ungmenna og hjálpað þeim til að verða ekki eingöngu betri 
sundmenn, heldur betri einstaklingar sem sýna samferðafólki sínu virðingu og sinna þeim verkefnum 
sem þau takast á við í lífinu með dugnaði, elju og samviskusemi. 

 

Guðmundur Gíslason 

Guðmundur Gíslason á langan og farsælan feril að baki sem einn af okkar fremstu sundmönnum.  
Hann var fyrstur Íslendinga að ná  þeim ótrúlega árangri að keppa á fjórum Ólympíuleikum,  í Róm 
1960, Tókýó 1964, Mexíkó-borg1968 og í á leikunum í Vestur-Þýskalandi 1972. Hann setti yfir 150  
Íslandsmet á ferlinum og náði góðum árangri á alþjóðlegum mótum.  Hann var kjörinn Íþróttamaður 
ársins í tvígang, fyrst árið 1962 og svo aftur sjö árum síðar, 1969.  Eftir að hann hætti keppni hefur 
hann verið hvetjandi og ötull stuðningsmaður sundhreyfingarinnar hér á landi. Hann starfaði  með 
Sundráði Reykjavíkur og Sundsambands Íslands um árabil. Hann barðist fyrir betri aðstöðu fyrir 
sundíþróttina  og sat í byggingarnefnd Laugardalslaugarinnar1 á sjöunda áratugnum.  

 

Hrafnhildur Guðmundsdóttir 

Hafnhildur Guðmundsdóttir er brautryðjandi í Íslensku sundi og ein af fremstu sundkonum sem Ísland 
hefur alið. Hún keppti fyrir Íslands hönd á tveimur Ólympíuleikum – í Tókýó 1964 og Mexíkóborg 
1968 – og varð þar með ein af fyrstu íslensku konunum til að keppa á þessum stærsta alþjóðlega 
vettvangi íþrótta. Hún var margfaldur Íslandsmeistari, fjölhæf og yfirburðar sundkona um langt árabil, 
ekki bara hér heima heldur líka á erlendum vettvangi. Hún var fjórum sinnum á lista yfir kjör 
íþróttamann ársins, 1963, 1964, 1965 og 1968. Eftir að keppnisferlinum lauk helgaði Hrafnhildur sig 
sundkennslu og þjálfun, lengst af í Þorlákshöfn og á Selfossi. Hún á farsælan þjálfaraferil að baki og  
þjálfaði hún meðal annars eigin börn sem eins og hún náðu góðum árangri í sundi. 

  

  

 
1 Morgunblaðið 23. júlí 1966 


